
MOZZJONI GHAL RIZOLUZZJONI TAL-PARLAMENT EWROPEW

dwar l-abbozz ta' decizjoni tal-Kunsill dwar il-konkluzjoni ta' Ftehim ta' Shubija u
Kooperazzjoni bejn I-Unjoni Ewropea u I-Istati Membri taghha, minn naha wahda, u r-
Repubblika tal-Iraq, min-naha l-ohra

(10209/2012 - C7-0189/2012 —2010/0310(NLE))

(Approvazzjoni)

1l-Parlament Ewropew,

wara li kkunsidra l-abbozz ta' dec¢izjoni tal-Kunsill (10209/2012),

wara li kkunsidra l-abbozz ta' Ftehim ta’ Shubija u Kooperazzjoni bejn 1-Unjoni Ewropea
u I-Istati Membri taghha, minn naha wahda, u r-Repubblika tal-Iraq, min-naha l-ohra
(05784/2011),

wara li kkunsidra t-talba ghal approvazzjoni pprezentata mill-Kunsill skont 1-
Artikoli 79(3), 91, 100, 192(1), 194, 207 u 209 u I-Artikolu 218(6), it-tieni subparagrafu,
punt (a), tat-Trattat dwar il-Funzjonament tal-Unjoni Ewropea (C7-0189/2012),

wara li kkunsidra l-Artikoli 81 u 90(7) tar-Regoli ta' Procedura tieghu,

wara li kkunsidra r-rakkomandazzjoni tal-Kumitat ghall-Affarijiet Barranin u lI-opinjoni
tal-Kumitat ghall-Kummer¢ Internazzjonali (A7-0000/2011),

Jaghti l-approvazzjoni tieghu ghall-konkluzjoni tal-ftehim;
Jaghti istruzzjonijiet lill-President tieghu sabiex jghaddi l-pozizzjoni tal-Parlament lill-

Kunsill, lill-Kummissjoni u lill-gvernijiet u l-parlamenti tal-Istati Membri u tar-
Repubblika tal-Iraq.

NOTA SPJEGATTIVA

Fit-23 ta’ Marzu 2006, il-Kunsill awtorizza lill-Kummissjoni biex tinnegozja Ftehim ta’
Kummer¢ u Kooperazzjoni mal-Iraq. Fis-seba’ ¢iklu ta’ negozjati UE-Iraq, iz-zewg partijiet
ftehmu i jkabbru l-istatus tal-abbozz ta' fiehim fi "Ftehim ta' Shubija u Kooperazzjoni"
permezz tal-holqgien ta' Kunsill ta' Kooperazzjoni li jiltaqa' regolarment fil-livell ministerjali.
Dan il-Ftehim ta’ Shubija u Kooperazzjoni bejn I-UE u l-Iraq jirrapprezenta l-ewwel
relazzjoni kuntrattwali li qatt kien hemm bejn I-UE u I-Iraq. Konkluz ghal perjodu ta’ 10 snin
(li jiggedded), l-ghan tieghu huwa li jibni bazi solida ghat-tishih tar-relazzjonijiet bejn 1-Iraq u
I-UE.

Il-ftehim ikopri tliet aspetti. L-ewwel wiehed huwa politiku u jinvolvi l-introduzzjoni ta'
djalogu annwali fil-livell ministerjali u dak tal-uffi¢jali gholja dwar il-paci, il-politika
barranija u ta' sigurta, id-djalogu nazzjonali u r-rikon¢iljazzjoni, id-demokrazija, l-istat ta'
dritt, id-drittijiet tal-bniedem, il-governanza tajba u l-istabbilta u l-integrazzjoni regjonali.
F’dan il-Ftehim huma inkluzi klawzoli dwar il-glieda kontra t-terrorizmu, il-glieda kontra I-
proliferazzjoni tal-armi tal-qerda tal-massa u 1-glieda kontra l-kummerc¢ illec¢itu f'armi zghar u
hfief. Specifikatament fir-rigward tad-drittijiet tal-bniedem, il-fiehim fih, u dan huwa
importanti, klawzola specifika rigward il-kooperazzjoni dwar l-adezjoni tal-Iraq ghall-Istatut
ta' Ruma tal-Qorti Kriminali Internazzjonali (QKI) u klawzola dwar il-kooperazzjoni fil-
promozzjoni u l-protezzjoni effika¢i tad-drittijiet tal-bniedem fl-Iraq, bil-kundizzjoni
importanti 1i n-nuqqas mill-Iraq i jipprotegi, isahhah u jirrispetta d-drittijiet tal-bniedem
jaffettwa b'mod negattiv il-programmi ta' kooperazzjoni u zvilupp ekonomiku. Dan l-approc¢
huwa certament ta' min jifrah bih, ghalkemm kundizzjonalita aktar stretta kienet taghmel aktar
enfasi fuq l-importanza ta' progress sostanzjali fil-qasam tad-drittijiet tal-bniedem. Huwa
rakkomandat li d-diskussjonijiet bilaterali mal-awtoritajiet Iraqqini jenfasizzaw l-importanza
partikolari li -UE taghti lir-rispett tad-drittijiet tal-bniedem u I-libertajiet fundamentali
individwali, inkluzi dawk tal-minoranzi religjuzi u etni¢i u l-partijiet vulnerabbli tas-soc¢jeta
Iraqqina, bhal ma huma n-nisa, ir-rifugjati u l-persuni spustati. L-UE ghandha tappogga lill-
Iraq kemm jista' jkun fl-adezjoni tieghu mal-QKI.

Fir-rigward tal-kummer¢ u l-investimenti, il-ftehim mhux preferenzjali jintegra r-regoli bazici
tal-Organizzazzjoni Dinjija tal-Kummer¢ (WTO), ghalkemm I-Iraq ghadu mhuwiex membru
tad-WTO. Fih jinsabu xi elementi preferenzjali sostanzjali dwar, b'mod partikolari, 1-akkwisti
pubbli¢i, is-servizzi u l-investimenti.

Fl-ahhar, l-attivitajiet ta’ kooperazzjoni tal-UE ipprogrammati fil-qasam tal-izvilupp so¢jali u
uman tal-UE ghandhom I-ghan 1i jiggieldu kontra l-fagar u jirreagixxu ghall-bZonnijiet
ewlenin fil-qasam tas-sahha, l-edukazzjoni u l-impjiegi, li l-gvern Iraqqin gharaf bhala
prijoritajiet. Madankollu se jkun necessarju li jigi kkontrollat li dawn I-attivitajiet isiru fil-
qafas tat-tishih tal-kapacitajiet u tal-istituzzjonijiet filwagqt li jitqiesu l-prin¢ipji tal-inkluzjoni,
tat-trasparenza u tal-governanza tajba.

Dan il-ftehim bejn 1-UE u I-Iraq huwa storiku. Qed isir fi zmien deciziv biex jakkumpanja,
ghas-snin li gejjin, it-tranzizzjoni demokratika tal-Iraq hekk kif jilqa' I-isfidi tar-rikostruzzjoni
u tal-izvilupp, ir-restawr tas-sovranita tieghu u n-normalizzazzjoni tar-relazzjonijiet tieghu

mal-komunita internazzjonali. L-UE ghandha tkun involuta b'mod shih mal-poplu Iraqqin u
mal-awtoritajiet tieghu, li se jaffac¢jaw hafna sfidi, bit-thassib ewlieni jkun is-sigurta u I-
istabilita tal-pajjiz. I1-forzi tas-sigurta Iraqqini qed jitjiebu fil-kompetenza meta jkunu fil-post,
imma ged ibatu minn nuqqas ta’ koezjoni interna, ta’ qafas legali u ta’ skrutinju demokratiku.
Barra minn hekk, ghalkemm kien hemm tnaqqis li jista' jigi osservat fil-vjolenza, din ghadha
theddida. Ghad hemm riskju li wiehed jitlef il-kontroll tas-sitwazzjoni jew li jkun hemm ritorn
jaffac¢jaw l-akbar theddida. Ghalhekk ir-rikonc¢iljazzjoni nazzjonali ghandha tibqa’ l-prijorita
tar-responsabbli politici Iraqqini imma wkoll dik tal-komunitd internazzjonali. Ghandu
jinghata appogg shih lill-konsolidazzjoni ta’ governanza politika u istituzzjonali inkluziva fil-
qafas ta’ Stat demokratiku, federali u pluralist ibbazat fuq ir-rispett tad-drittijiet tal-bniedem u
l-istat ta' dritt. Fl-ahharnett, is-snin li gejjin se jkunu wkoll ikkaratterizzati mill-isfida tal-
izvilupp ta' wiehed mill-ifqar pajjizi tad-dinja, minkejja r-rizorsi kbar taz-zejt li ghandu, fejn
il-maggoranza l-kbira tal-popolazzjoni m’ghandhiex acc¢ess ghall-bzonnijiet bazi¢i (ilma
tajjeb ghax-xorb, elettriku, infrastrutturi sanitarji, ec¢.). Iraq demokratiku, stabbli u pluralista,
impenjat fl-izvilupp so¢joekonomiku tac-cittadini tieghu u b'istituzzjonijiet demokratici
b'sahhithom, se jkollu rwol ewlieni fl-istabilita ta’ regjun krucjali ghas-sigurta internazzjonali.
Dan jehtieg vizjoni strategika fit-tul i tiggwida I-politika tal-Unjoni dwar l-Iraq ghas-snin li
gejjin. Essenzjali ghall-istabilita tal-Iraq se jkun mhux biss appogg b'sahhtu ghal
istituzzjonijiet ghalkollox demokrati¢i u pluralisti, izda assistenza teknika biex jintlahqu s-
sostenibilita u l-effi¢jenza tal-ekonomija Iraqqina b'implimentazzjoni shiha u xierqa tad-dritt
kuntrattwali internazzjonali, proceduri effikaci tal-akkwisti pubbli¢i, amministrazzjoni li
tiffunzjona sew u qafas effikaci ghall-glieda kontra l-korruzzjoni. Dan jiggenera process ta'
access ghall-ekonomija u indipendenza ekonomika ghal partijiet dejjem akbar tas-soc¢jeta
Iraqqina. L-enfasi fuq id-djalogu u r-rikonciljazzjoni bejn ir-religjonijiet ukoll se tkun
essenzjali ghall-futur tal-Iraq.

Filwaqt li I-Ftehim ta’ Shubija u Kooperazzjoni huwa xhieda tad-determinazzjoni tal-UE biex
ikollha rwol importanti fit-tranzizzjoni tal-Iraq, I-impenji tal-Unjoni jridu jigu riflessi fil-
mobilizzazzjoni tar-rizorsi umani u finanzjarji li jkunu tal-livell tal-ambizzjonijiet politic¢i u r-

